
საქართველოს პარლამენტის დადგენილება

„დიპლომატიური სამსახურის შესახებ“ საქართველოს კანონის შესრულების მიმდინარეობის თაობაზე

„დიპლომატიური სამსახურის შესახებ“ საქართველოს კანონის 21-ე – 30-ე მუხლებით განსაზღვრული უცხოეთში აკრედიტებული დიპლომატების როტაციის პროცესის არასრულფასოვნად მიმდინარეობის გათვალისწინებით
საქართველოს პარლამენტი ადგენს:
1. ცნობად იქნეს მიღებული პარლამენტის ბიუროს დავალებით საგარეო ურთიერთობათა კომიტეტის თავმჯდომარის მიერ წარმოდგენილი მოხსენება.

2. საქართველოს საგარეო საქმეთა სამინისტროს მიეთითოს დიპლომატთა როტაციის განხორციელების საკითხებში „დიპლომატიური სამსახურის შესახებ“ საქართველოს კანონის დარღვევებთან დაკავშირებით და დაევალოს სათანადო ღონისძიებების დაგეგმვა და გატარება ამ კანონის განუხრელად შესრულების მიზნით.

3. ეთხოვოს საქართველოს პრეზიდენტს, პირად კონტროლზე აიყვანოს „დიპლომატიური სამსახურის შესახებ“ საქართველოს კანონით გათვალისწინებული როტაციის პროცესის მიმდინარეობა.

4. დაევალოს საქართველოს პარლამენტის საგარეო ურთიერთობათა კომიტეტს, უზრუნველყოს ამ დადგენილების შესრულების კონტროლი და კომიტეტის თავმჯდომარემ პარლამენტს ერთი თვის ვადაში წარუდგინოს ანგარიში ჩატარებული სამუშაოს შესახებ.

